
	Stiúrthóir Taighde sa Choimisiún um Athchóiriú an Dlí



Faisnéis Chúlra maidir leis an bPost
Is comhlacht reachtúil é an Coimisiún um Athchóiriú an Dlí a bunaíodh leis an Acht fán gCoimisiún um Athchóiriú an Dlí, 1975. Tá 5 ball ag an gCoimisiún—an tUachtarán agus 4 Choimisinéir (Coimisinéir lánaimseartha agus 3 Choimisinéir pháirtaimseartha).
Is é ról an Choimisiúin dlí na hÉireann a choinneáil faoi athbhreithniú neamhspleách, oibiachtúil agus saineolach, agus moltaí a dhéanamh le haghaidh athchóiriú dlí atá freagrúil do riachtanais chomhaimseartha agus riachtanais a bhfuiltear ag súil a bheidh ag sochaí na hÉireann, agus chun an dlí reatha a dhéanamh inrochtana do chách.
Feidhm an Phoist
Tá ról lárnach ag an Stiúrthóir Taighde in obair an Choimisiúin, faoina stiúir, mar cheannaire agus bainisteoir (le cúnamh ón Leas-Stiúrthóir Taighde), fhoireann taighde dlí an Choimisiúin. Bainistíonn agus cabhraíonn an Stiúrthóir Taighde leis an bhfoireann taighde dlí agus é mar aidhm caighdeán agus leibhéal cuí aschuir an tsaothair taighde dlí a chinntiú. Áirítear anseo maoirseacht a dhéanamh ar an taighde cúlra le haghaidh tionscadal athchóirithe dlí atá á ndéanamh ag an bhfoireann taighde dlí agus dréachtpháipéir scóipe le haghaidh na dtionscadal sin a ullmhú. Chomh maith leis sin, áirítear ann maoirseacht a dhéanamh ar, agus cúnamh eagarthóireachta le dréachtdoiciméid ábhartha, lena n-áirítear dréacht-Pháipéir Saincheisteanna agus dréacht-Tuarascálacha atá á n-ullmhú ag taighdeoirí dlí agus atá le breithniú ag an gCoimisiún. 
Beidh taithí léirithe ag an Stiúrthóir Taighde i dtaighde dlí agus i scríbhneoireacht foilsithe, agus dá réir sin, beidh baint ag an Stiúrthóir le píosa scríofa a chur ar fáil do na dréachtdoiciméid seo, go háirithe sa chás go gcabhróidh taithí taighde agus scríbhneoireachta an Stiúrthóra le forléargas an Choimisiúin, agus cabhrú le críoch a chur leis an taighde atá ar bun. Dá réir sin, tá ról lárnach ag an Stiúrthóir Taighde i gcabhrú leis an gCoimisiún an ról atá aige ardsaothar taighde saineolach a bhfuil tograí foilsithe le haghaidh athchóiriú dlí san áireamh ann a chur i dtoll a chéile.
Príomhfhreagrachtaí
· Foireann taighde dlí an Choimisiúin a threorú agus a bhainistiú (le cúnamh ón Leas-Stiúrthóir Taighde) agus go ginearálta maoirseacht a dhéanamh agus comhairle agus cúnamh a thabhairt, lena n-áirítear téacs atá ullmhaithe ag baill den fhoireann taighde dlí a chur in eagar, agus é mar aidhm ardchaighdeán agus aschur cuí shaothar an Choimisiúin a chinntiú ar bhonn tráthúil; 
· Ullmhúchán agus cur i gcrích dréachtdoiciméad agus ábhar gaolmhar don Choimisiún a threorú agus a bhainistiú, go háirithe, páipéir scóipe, Páipéir Saincheisteanna agus Tuarascálacha (lena n-áirítear dréacht-Bhillí, áit ar cuí) a bhaineann le tionscadail athchóirithe dlí; 
· Píosaí a scríobh do na dréachtdoiciméid, go háirithe sa chás go dteastaíonn taithí taighde agus scríbhneoireachta an Stiúrthóra chun cabhrú le forléargas an Choimisiúin, agus cabhrú leis an taighde atá ar bun a chur i gcrích;
· Cabhrú leis an gCoimisiún lena chlár leanúnach de thaighde dlí chun cur ar a chumas dul chun cinn a chinntiú trína Chláir Athchóirithe Dlí agus le hiarratais reachtúla ón Ard-Aighne; 
· Freastal ar chruinnithe Coimisiúin, idirchaidreamh agus cumarsáid éifeachtach le Coimisinéirí maidir le gach ní a bhaineann le hathchóiriú dlí, agus tacú le nádúr comhoibrithe phróiseas cinnteoireachta an Choimisiúin; 
· Páirt ghníomhach a ghlacadh mar bhall den Choiste Bainistíochta agus tacú le bainisteoirí sinsearacha eile lena gcuid oibre, lena n-áirítear i ndáil le hobair taighde an Choimisiúin ar Rochtain ar Reachtaíocht; 
· Tacú le feidhm riaracháin an Choimisiúin, lena n-áirítear pleananna gnó bliantúla, tuarascálacha bliantúla agus ráitis straitéise a fhorbairt; 
· Cabhrú leis an mBainisteoir Leabharlainne agus Faisnéise le hábhair taighde dlí i bprionta agus ar líne a shealbhú; 
· Seimineáir agus cruinnithe a ullmhú agus a éascú, go hinmheánach nó le pobail sheachtracha, agus páirt a ghlacadh in imeachtaí thar ceann an Choimisiúin;
· Cabhrú le (i dteannta leis an Leas-Stiúrthóir Taighde), ar iarratas an Choimisiúin, le dréacht-Chlár Athchóirithe Dlí a fhorbairt a bheidh le breithniú ag an gCoimisiún; 
· Dul os comhair Choistí Oireachtais nó coistí nó comhlachtaí poiblí eile nó gníomhú mar urlabhraí i ndáil le tionscadail athchóirithe dlí an Choimisiúin nuair a iarrann an Coimisiún ort; 
· Aon dualgais eile a bhaineann le taighde a d’fhéadfadh an Coimisiún a shannadh ó am go ham.
Cáilíochtaí agus Taithí
Bunriachtanais
Ní mór go mbeadh iarrthóirí in ann, ar nó roimh an 1 Meán Fómhair 2019, fianaise a thabhairt maidir le:
(a) taithí ar thionscadail taighde dlí a stiúradh agus a bhainistiú ag leibhéal sinsearach cuí, sa tseirbhís phoiblí, i gcleachtas dlí nó i suíomh acadúil;
(b) taithí ar thaighde dlí agus scríbhneoireacht foilsithe dlí, in irisí creidiúnacha nó i bhfoirm téacsleabhar nó monagraf;
(c) an cumas saincheisteanna casta dlí a chur in iúl go héifeachtach i scríbhinn nó trí láitheoireachtaí poiblí;
(d) taithí ar anailís agus ar athbhreithniú a dhéanamh ar fhaisnéis agus ar cheisteanna casta dlí, agus an cumas tograí inoibrithe agus éifeachtacha le haghaidh athchóiriú dlí a mholadh;
(e) sárscileanna anailíse criticiúla agus cinnteoireachta; agus
(f) scileanna láidre idirphearsanta, líonraithe agus tionchair agus cumas léirithe faisnéis agus fíricí a chur i láthair ar bhealach muiníneach, loighciúil agus inchreidte.
Ní mór go mbeadh iarrthóirí in ann, ar nó roimh an 1 Meán Fómhair 2019, fianaise a thabhairt maidir le: 
(i) taithí cúig bliana ag teagasc dlí ag an tríú leibhéal; 
nó
(ii) taithí ábhartha cúig bliana i seirbhísí dlí a sholáthar sa Státseirbhís nó sa tSeirbhís Phoiblí nó i gcleachtas príobháideach.
Painéal
Bunófar painéal óna bhféadfaí folúntais a líonadh amach anseo. Más spéis leat tuilleadh eolais faoi na folúntais seo, tabhair cuairt ar shuíomh gréasáin an Choimisiúin www.lawreform.ie nó déan teagmháil leis an Aonad AD ar an Uimhir Theileafóin 01-6377600.
Incháilitheacht chun páirt a ghlacadh sa chomórtas agus srianta áirithe ar incháilitheacht
Ba cheart d’iarrthóirí a thabhairt faoi deara go bhfuil incháilitheacht chun páirt a ghlacadh sa chomórtas oscailte do shaoránaigh an Limistéir Eorpaigh Eacnamaíoch (LEE). Áirítear in LEE Ballstáit an Aontais Eorpaigh agus an Íoslainn, Lichtinstéin agus an Iorua. Féadfaidh saoránaigh na hEilvéise faoi chomhaontuithe AE iarratas a dhéanamh chomh maith. Chun cáiliú ní mór go mbeadh iarrthóirí ina saoránaigh de LEE ag dáta aon tairisceana ar phost.
Comhaontú Comhchoiteann: Íocaíochtaí Iomarcaíochta le Státseirbhísigh
Tugadh isteach le litir na Roinne Caiteachais Phoiblí agus Athchóirithe dar dáta an 28 Meitheamh 2012 chuig Oifigigh Pearsanta, le héifeacht ón 1 Meitheamh 2012, Comhaontú Comhchoiteann idir an Roinn Caiteachais Phoiblí agus Athchóirithe agus Coiste Seirbhísí Poiblí ICTU maidir le hÍocaíochtaí Iomarcaíochta ex-gratia le Seirbhísigh Phoiblí. Coinníoll den Chomhaontú Comhchoiteann is ea nach mbeidh daoine atá ag baint tairbhe as an gcomhaontú incháilithe le haghaidh athfhostaíocht sa tSeirbhís Phoiblí in aon chomhlacht de chuid na Seirbhíse Poiblí (mar a shainmhínítear i mBearta Éigeandála Airgeadais sna hAchtanna um Leas an Phobail, 2009 – 2011) le haghaidh tréimhse 2 bhliain ó fhoirceannadh na fostaíochta. Beidh ar dhaoine a bhain tairbhe as an scéim seo agus a bhféadfadh rath a bheith orthu sa chomórtas seo a n-incháilitheacht a chruthú (dul in éag na tréimhse neamh-incháilitheachta) 
Scéim Dreasachta do Luathscor (SDLS)
Is coinníoll den Scéim Dreasachta do Luathscor (SDLS) mar atá sonraithe i gCiorclán 12/09 na Roinne Airgeadais, faoin Scéim sin, nach bhfuil daoine atá ar scor incháilithe chun iarratas a dhéanamh ar phost eile san fhostaíocht chéanna nó san earnáil chéanna. Dá réir sin, ní féidir le daoine atá ar scor iarratas a dhéanamh ar an bpost.
Ciorclán (7/2010) na Roinne Sláinte agus Leanaí
Tugadh isteach le Ciorclán 7/2010 na Roinne Sláinte dar dáta an 1 Samhain 2010, Scéim Luathscoir Deonach Spriocdhírithe (SLD) agus Scéimeanna Iomarcaíochta Deonacha (SID). Is coinníoll den scéim SLD é nach mbeidh daoine atá ag baint tairbhe as an scéim incháilithe le haghaidh athfhostaíocht san earnáil sláinte poiblí nó sa tSeirbhís Phoiblí go ginearálta nó i gcomhlacht atá á mhaoiniú go hiomlán nó go príomha ó airgead poiblí. Tá an toirmeasc céanna ar athfhostaíocht i bhfeidhm faoi SID, ach amháin gur tréimhse 7 mbliana atá luaite leis an toirmeasc. Níl daoine a bhain tairbhe as an scéim SLD incháilithe chun páirt a ghlacadh sa chomórtas seo. Beidh ar dhaoine a bhain tairbhe as an scéim SID agus a bhféadfadh rath a bheith orthu sa chomórtas seo a n-incháilitheacht a chruthú (dul in éag na tréimhse neamh-incháilitheachta). 
An Roinn Comhshaoil, Pobail & Rialtais Áitiúil (Litir Chiorcláin LG(P) 06/2013)
Tugadh isteach le Litir Chiorcláin LG(P) 06/2013 na Roinne Comhshaoil, Pobail & Rialtais Áitiúil Scéim Iomarcaíochta Deonaí d’Údaráis Áitiúla. De réir théarmaí an Chomhaontaithe Chomhchoitinn: Íocaíochtaí Iomarcaíochta do Sheirbhísigh Phoiblí dar dáta an 28 Meitheamh 2012 mar atá sonraithe thuas, is coinníoll sonrach é den Scéim SLD nach mbeidh daoine incháilithe le haghaidh athfhostaíocht in aon chomhlacht Seirbhíse Poiblí [mar a shainmhínítear i mBearta Éigeandála Airgeadais sna hAchtanna um Leas an Phobail, 2009 – 2011 agus san Acht um Pinsin na Seirbhíse Poiblí (Scéim Aonair agus Forálacha Eile) Acht 2012] ar feadh tréimhse 2 bhliain óna ndáta fágála faoin Scéim seo. Tá na coinníollacha seo i bhfeidhm freisin i gcás rannpháirtíochta/fostaíochta ar chonradh ar bhonn seirbhíse (mar chonraitheoir nó mar fhostaí conraitheora). 
Dearbhú
Beidh dualgas ar iarrthóirí a dhearbhú cibé ar bhain nó nár bhain siad tairbhe as scéim Seirbhíse Poiblí de luathscor dreasachta roimhe seo. Chomh maith leis sin, beidh ar iarrthóirí aon teidlíochtaí ar shochar pinsin Seirbhíse Poiblí (á n-íoc nó coinnithe) ó aon fhostaíocht eile Seirbhíse Poiblí agus/nó sa chás go bhfuair siad íocaíocht in aonad seirbhíse in aon fhostaíocht Seirbhíse Poiblí a dhearbhú.
Príomhchoinníollacha Seirbhíse 
1. Ginearálta
Is é an ceapachán atá le déanamh post bunaithe sa tStátseirbhís agus tá sé faoi réir Achtanna Rialaithe na Státseirbhíse 1956 go 2005, Acht um Bainistíocht na Seirbhíse Poiblí (Earcaíocht agus Ceapacháin) 2004 agus aon Acht eile atá i bhfeidhm faoi láthair a bhaineann leis an Státseirbhíse.
2. Pá
Seo a leanas an scála tuarastail atá luaite leis an bpost seo (tá na rátaí éifeachtach ón 1 Meán Fómhair 2019):
	Scála Tuarastail Caighdeánach Príomhoifigigh

	Scála Pá Ranníocaíocht Phearsanta Pinsin

	€87,325
	€90,920
	€94,487
	€98,082
	€101,114
	LSI 1 - €104,258
	LSI 2 - €107,399


Beidh an ráta seo i bhfeidhm sa chás gur státseirbhíseach nó seirbhíseach poiblí reatha é an duine ceaptha ar nó i ndiaidh an 6ú Aibreán agus go bhfuil sé de cheangal ar an duine sin ranníocaíocht phearsanta pinsin a dhéanamh.
Beidh ráta difriúil i bhfeidhm sa chás gur státseirbhíseach nó seirbhíseach poiblí é an duine a earcaíodh roimh an 6ú Aibreán 1995 agus nach bhfuil de cheangal ar an duine sin Ranníocaíocht Phearsanta Pinsin a dhéanamh.
D’fhéadfadh go mbeadh incrimintí fadseirbhíse iníoctha i ndiaidh 3(LSI1) agus 6(LSI2) bliana de sheirbhís shásúil ag barr an scála.
Nóta Tábhachtach
Íocfar an duine ceaptha ag bun an scála agus ní bheidh an ráta luacha saothair faoi réir idirbheartaíochta agus d’fhéadfaí é a choigeartú ó am go ham de réir bheartas pá an Rialtais. 
D’fhéadfadh go mbeadh téarmaí agus coinníollacha difriúla i bhfeidhm má tá an duine ceaptha ag obair mar státseirbhíseach nó seirbhíseach poiblí faoi láthair. 
Faoi réir feidhmíocht shásúil d’fhéadfadh go mbeadh incrimintí iníoctha de réir Bheartas Rialtais reatha. 
Comhaontóidh tú go ndéanfar aon ró-íocaíocht tuarastail, liúntas, nó costas leat de réir Chiorclán 07/2018: Aisghabháil Tuarastail, Liúntas, agus Ró-íocaíochtaí Costas déanta le Baill Foirne/Iar-bhaill Foirne/Pinsinéirí.
3. Tionacht agus Promhadh
Is é an ceapachán atá le déanamh post bunaithe ar chonradh promhaidh sa Státseirbhís.
Beidh an conradh promhaidh bailí ar feadh aon bhliain amháin ón dáta sonraithe ar an gconradh. D’ainneoin na míre seo agus na míre díreach tar éis an mhéid thíosluaite, ní choiscfidh sé seo síneadh a chur leis an gconradh promhaidh in imthosca cuí.
I rith tréimhse do chonradh promhaidh, beidh d’fheidhmíocht faoi réir athbhreithnithe á dhéanamh ag do mhaoirseoir(í) chun cinneadh a dhéanamh maidir le:
(i) An bhfuil nó nach bhfuil do chuid oibre curtha i gcrích agat ar bhealach sásúil,
(ii) An raibh nó nach raibh d’iompar ginearálta sásúil, agus 
(iii) An bhfuil nó nach bhfuil tú oiriúnach ó thaobh na sláinte de ag féachaint go háirithe do shaoire bhreoiteachta.
Roimh thabhairt i gcrích an chonartha phromhaidh déanfar cinneadh maidir le cibé an bhfuil nó nach bhfuil tú le coinneáil de bhun Alt 5A(2) d’Achtanna Rialaithe na Státseirbhíse 1956 – 2005. Bunófar an cinneadh seo ar d’fheidhmíocht a mheas de réir na gcritéar atá leagtha amach in (i) go (iii) thuas. Míneoidh Oifig an Ard-Aighne sonraí an phróisis phromhaidh duit agus tabharfar cóip de threoirlínte na Roinne Caiteachais Phoiblí agus Athchóirithe duit maidir le promhadh. 
D’ainneoin na míreanna roimhe seo san alt seo, féadfaidh ceachtar den dá thaobh an conradh promhaidh a fhoirceannadh am ar bith roimh dhul in éag an chonartha de réir na nAchtanna um Fhógra Íosta agus Téarmaí Fostaíochta, 1973 go 2005.
In imthosca áirithe, féadfar síneadh a chur le do chonradh agus féadfar do chonradh promhaidh a chur ar fionraí. Ní mór don dá pháirtí comhaontú leis an síneadh seo.
· Glactar leis go bhfuil an tréimhse phromhaidh fós ar fionraí nuair atá fostaí as láthair mar gheall ar Shaoire Mháithreachais nó Uchtála
· Maidir le fostaí atá as láthair mar gheall ar Shaoire Thuismitheoireachta nó Saoire Cúramóirí, d’fhéadfadh go n-éileodh an fostaí go gcuirfí an promhadh ar fionraí mura nglactar leis go bhfuil an neamhláithreacht comhsheasmhach le leanúint leis an bpromhadh
· Féadfar promhadh a chur ar fionraí i gcásanna cosúil le neamhláithreacht mar gheall ar thinneas neamh-athfhillteach
Féadfaidh an fostaí, sna himthosca seo, iarratas a chur chuig an bhfostóir chun síneadh a chur le tréimhse an chonartha.
Cuirfidh gach duine ceaptha tréimhse phromhaidh aon bhliain amháin i gcrích. Más amhlaidh go dteipeann ar dhuine ceaptha atá ag obair mar stárseirbhíseach díreach roimh é/í a cheapadh mar thoradh ar an gcomórtas seo, is gnách go mbeidh filleadh i gceist. I gcás fillte, fillfidh oifigeach ar fholúntas, ag an ngrád a bhí aige/aici roimhe seo, sa Roinn a raibh sé/sí ag obair inti roimhe seo. 
4. Ceanncheathrú
Beidh an t-iarrthóir rathúil lonnaithe in oifigí an Choimisiúin mar atá faoi láthair, i dTeach Styne, Sráid Haiste Uachtarach, Baile Átha Cliath 2, nó in áit éigin eile má bhogtar oifigí an Choimisiúin chuig suíomh eile. Nuair a bhíonn an t-iarrthóir rathúil as láthair ó oifigí an Choimisiúin ar dualgas, íocfar na costais taistil agus liúntais chothabhála cuí leis an iarrthóir rathúil faoi réir gháthrialachán na státseirbhíse. 
5. Scor/Aoisliúntas
Tairgfear na téarmaí agus coinníollacha cuí aoisliúntais atá i réim sa Státseirbhís ag an tráth a thairgtear ceapachán don iarrthóir rathúil. Go ginearálta, tairgfear ceapachán do dhuine ceaptha nár oibrigh sa tSeirbhís Phoiblí riamh bunaithe ar bhallraíocht i Scéim Pinsin Aonair na Seirbhíse Poiblí (“An Scéim Aonair”). Tá na sonraí ar fad faoin Scéim le fáil ag www.singlepensionscheme.gov.ie
Sa chás gur oibrigh an duine ceaptha i bpost seirbhíse poiblí inphinsin (téarmaí na Scéime neamh-Aonair) sa 26 seachtain roimh an gceapachán nó má an duine ceaptha ar sos gairme nó saoire speisialta le/gan pá faoi láthair d’fhéadadh go mbeadh téarmaí difriúla i bhfeidhm. Bunófar teidlíocht pinsin daoine ceaptha dá leithéid i gcomhthéacs a stair fostaíochta sa tseirbhís phoiblí.
Seo a leanas na príomhfhorálacha a bhaineann le ballraíocht sa Scéim Aonair:
· Aois Inphinsin: Is é an aois íosta ag a bhfuil pinsean iníoctha 66 (ag ardú go dtí 67 in 2021 agus 68 in 2028 de réir na n-athruithe ar aois an Phinsin Stáit).
· Aois Scoir: Ní mór do bhaill na scéime dul ar scor nuair a bhíonn 70 bliain d’aois slánaithe acu.
· Úsáidtear meántuilleamh gairme chun sochair a ríomh (fabhraítear suim pinsin agus cnapshuime gach bliain agus déantar iad a uasrátú gach bliain agus tagairt á déanamh do CPI).
· Tá méaduithe pinsin iar-scoir nasctha le CPI.
Laghdú Pinsin
Má bhíonn an duine ceaptha fostaithe sa Státseirbhís nó sa tSeirbhís Phoiblí roimhe seo agus tá má pinsean á fháil aige/aici ó Státseirbhís nó ón tSeirbhís Phoiblí nó sa chás go dtosaítear ar phinsean Státseirbhíse/Seirbhíse Poiblí a íoc i rith a (h)athfhostaíochta, beidh an pinsean sin  faoi réir laghdaithe de réir Alt 52 d’Acht um Pinsin na Seirbhíse Poiblí (Scéim Aonair agus Forálacha Eile) 2012. Tabhair faoi deara: Trí chur isteach ar an bpost seo admhaíonn tú go dtuigeann tú go mbeidh na forálacha laghdaithe, áit ar cuí, á gcur i bhfeidhm. Níltear ag súil go dtacóidh an Roinn/Oifig fostaíochta le hiarratas ar tharscaoileadh laghdaithe i ndáil le ceapacháin chuig an bpost seo.
Má bhí an duine ceaptha fostaithe roimhe seo, áfach, sa Státseirbhís nó sa tSeirbhís Phoiblí, agus má bhí pinsean á fháil aige/aici faoi shocruithe deonacha luathscoir (seachas an Scéim Dreasachta do Luathscor (SDLS), Ciorclán 7/2010 SLD/SID na Roinne Sláinte nó litir Chiorcláin LG(P) 06/2013 na Roinne Comhshaoil, Pobail & Rialtais Áitiúil, a chiallaíonn go bhfuil duine incháilithe chun páirt a ghlacadh sa chomórtas)scoirfear an teidlíocht don phinsean sin le héifeacht ó dháta an athcheapacháin. Féadfar socruithe speisialta a dhéanamh, áfach, chun seirbhís roimhe tugtha ag an duine ceaptha a ríomh chun críche aon dámhachtain aoisliúntais amach anseo a bhféadfadh an duine ceaptha a bheith incháilithe lena haghaidh.
Ciorclán 102/2007 maidir le Scéim Luathscoir do Mhúinteoirí na Roinne Oideachais agus Scileanna
Bhunaigh an Roinn Oideachais agus Scileanna Scéim Luathscoir do Mhúinteoirí. Is coinníoll den Scéim Luathscoir é, seachas i gcás na staideanna a leagtar amach i mír 10.2 agus 10.3 den doiciméadúchán ciorcláin, agus i gcás na n-eisceachtaí seo amháin, má ghlacann múinteoir le luathscor faoi Shnáithe 1, 2 nó 3 den scéim seo, agus má fhostaítear é/í ina dhiaidh sin in aon réimse den earnáil phoiblí, scoirfear d’íocaíocht pinsin leis an duine sin faoin scéim láithreach. Atosófar íocaíochtaí pinsin, áfach, nuair a scoirfear d’fhostaíocht dá leithéid nó nuair a bheidh an duine 60 bliain d’aois, ach ar atosú, beidh an pinsean bunaithe ar sheirbhís iarbhír ináirithe mar mhúinteoir an duine i gceist (i.e. ní chuirfear san áireamh na blianta dáfa roimhe seo nuair a bheidh an íocaíocht pinsin á ríomh).
Scor de bharr Easláine 
Tabhair faoi deara, nach mór do dhuine ar bith a chuaigh ar scor roimhe seo ar fhorais easláine faoi théarmaí scéim aoisliúntais a dhearbhú don eagraíocht a bhfuil an comórtas earcaíochta á riaradh aici, ag tús na céime iarratais, go bhfuil pinsean dá leithéid á fháil aige/aici.
Ceanglófar ar iarrthóir freastal ar oifig an Choimisiúin um Athchóiriú an Dlí (CAD) chun a gcumas seirbhís rialta agus éifeachtach a thabhairt ag cur an choinníll a bhí mar bhonn lena c(h)áiliú don IHR san áireamh.
Ceapachán i ndiaidh scoir de bharr easláine ón Státseirbhís:
Má éiríonn lena (h)iarratas sa chomórtas, ba cheart go dtuigfidh an t-iarrthóir an méid seo a leanas:
1. Má mheastar go bhfuil sé/sí cuí chun seirbhís rialta agus éifeachtach a thabhairt agus a shannadh do phost, scoirfear a p(h)insean drochshláinte státseirbhíse.
2. Má theipeann ar an iarrthóir dá éis sin an promhadh a chríochnú nó má chinneann sé/sí a p(h)ost sannta a fhágáil, ní bheidh aon fhilleadh ar an stádas IHR státseirbhíse, ná aiscur an phinsin IHR státseirbhíse, a bhí ann roimh an t-iarratas ná níl aon teidlíocht ann dá leithéid.
3. Beidh an t-iarrthóir ina b(h)all de Scéim Pinsin Aonair na Seirbhíse Poiblí (SPASP) tráth an cheapacháin má bhí sos ina s(h)eirbhís poiblí/statseirbhís inphinsin de bhreis is 26 seachtain.
Ceapachán i ndiaidh scoir de bharr easláine ó sheirbhís phoiblí:
1. Sa chás go bhfuil duine imithe ar scor ó chomhlacht seirbhíse poiblí d’fhéadfadh go mbeadh a p(h)insean easláine faoi réir athbhreithnithe de réir na rialacha maidir le scor easláine faoin scéim sin.
2. Sa chás go mbíonn iarrthóir rathúil, tráth an cheapacháin beidh sé de cheangal ar an iarrthóir a dhearbhú cibé an bhfuil nó nach bhfuil pinsean seirbhíse poiblí (easláine nó eile) á fháil aige/aici agus d’fhéadfadh go mbeadh a p(h)insean seirbhíse poiblí faoi réir laghdaithe.
3. Beidh an t-iarrthóir ina b(h)all de Scéim Pinsin Aonair na Seirbhíse Poiblí (SPASP) tráth an cheapacháin má bhí sos ina s(h)eirbhís poiblí/statseirbhís inphinsin de bhreis is 26 seachtain. 
Tabhair faoi deara go bhfuil faisnéis níos mionsonraithe maidir le himpleachtaí pinsin dóibh siúd a bhfuil pinsean státseirbhíse nó seirbhíse poiblí easláine á bhfáil acu le fáil  tríd an nasc seo nó trí iarratas a chur chuig PAS.
Fabhrú Pinsin
Beidh feidhm le teorainn 40 bliain ar sheirbhís iomlán a chomhaireamh le haghaidh pinsin sa chás go raibh duine ina b(h)all de bhreis is níos mó ná scéim pinsean seirbhíse poiblí atá ann (i.e. Scéim neamh-Aonair) de réir Acht 2012. Déantar foráil don teorainn 40 bliain in Acht um Pinsin na Seirbhíse Poiblí (Scéim Aonair agus Forálacha Eile) 2012. D’fhéadfadh go mbeadh impleachtaí aige seo ar aon duine ceaptha a bhfuil cearta pinsin faighte aige/aici i bhfostaíocht seirbhíse poiblí roimhe.
Ranníocaíocht Aoisliúntais Bhreise 
Le cois na gceanglas ranníocaíochta pinsin faoi rialacha na scéime pinsin chuí a bhféadfadh duine ceaptha a bheith ina b(h)all di, tá an ceapachán seo faoi réir na ranníocaíochta aoisliúntais bhreise de réir Acht um Pá agus Pinsin na Seirbhíse Poiblí 2017.
Tá tuilleadh faisnéise maidir le Scéim Pinsin Aonair na Seirbhíse Poiblí le fáil ar an suíomh gréasáin seo a leanas: www.singlepensionscheme.gov.ie
6. Uaireanta freastail
Beidh na huaireanta freastail socraithe ó am go ham ach ní bheidh siad cothrom le níos ná 43 uair an chloig 15 nóiméad comhlán in aghaidh na seachtaine. Beidh sé de cheangal ar an iarrthóir uaireanta breise dá leithéid a oibriú ó am go ham a d’fhéadfadh a bheith réasúnach agus riachtanach d’fheidhmiú ceart a d(h)ualgas faoi réir na dteorainneacha atá sonraithe sna rialacháin maidir le ham oibre.  Clúdaíonn an ráta luacha saothair aon dliteanas freastail breise a d’fhéadfadh a bheith i gceist ó am go ham.
7. An tAcht um Eagrú Ama Oibre 1997
Beidh feidhm le téarmaí Acht um Eagrú Ama Oibre 1997, áit ar cuí, i ndáil leis an bhfostaíocht seo.
8. Saoire Bhreoiteachta
Beidh pá i rith saoire bhreoiteachta teistithe, ar choinníoll nach bhfuil aon fhianaise ar mhíchumas buan seirbhíse, i bhfeidhm ar bhonn pro-rata, de réir fhorálacha na gciorclán maidir le saoire bhreoiteachta. 
Beidh sé de cheangal ar dhaoine ceaptha sainordú a shíniú ag tabhairt údaraithe don Roinn Gnóthaí Fostaíochta agus Coimirce Sóisialaí aon sochair dlite faoi na hAchtanna Leasa Shóisialaigh a íoc go díreach leis an gCoimisiún um Athchóiriú an Dlí, agus beidh íocaíocht i rith breoiteachta faoi réir na n-éileamh riachtanach ar shochar árachais shóisialaigh a bheith á gcur faoi bhráid na Roinne Gnóthaí Fostaíochta agus Coimirce Sóisialaí ag an duine ceaptha laistigh de na teorainneacha ama riachtanacha.
9. Saoire Bhliantúil
Is é 30 lá oibre sa bhliain an liúntas saoire bliantúla. Tá an liúntas seo faoi réir na ngnáthchoinníollacha a bhaineann le saoire bhliantúil a thabhairt agus is ar bhonn seachtain cúig lá atá sé agus níl na ngnáthsaoirí poiblí á gcur san áireamh. 
Sicréideacht, Rúndacht agus Caighdeáin Iompair
Sicréideacht oifigiúil agus Ionracas
Beidh an ceapachán faoi réir fhorálacha Acht um Rúin Oifigiúla 1963, arna leasú. Comhaontóidh iarrthóirí rathúla gan aon fhaisnéis rúnda a nochtadh do thríú páirtithe i rith nó i ndiaidh thréimhse na fostaíochta. 
Cód Caighdeán agus Iompair na Státseirbhíse
Déanfar an ceapachán faoi réir Chód Caighdeán agus Iompair na Státseirbhíse.
Gníomhaíocht Pholaitiúil
Beidh an ceapachán faoi réir na rialacha lena rialaítear státseirbhísigh agus polaitíocht.
An tAcht um Eitic in Oifigí Poiblí 1995 agus an tAcht um Chaighdeáin in Oifigí Poiblí 2001

Baineann feidhm le forálacha na hAchtanna seo, de réir mar is cuí, i ndáil leis an gceapachán seo.
Cód Pearsanra
Tá gach ciorclán ar fáil ar an suíomh gréasáin www.circulars.gov.ie
FÓGRA TÁBHACHTACH
Is ionann an méid thuasluaite agus príomhchoinníollacha na seirbhíse agus níl sé beartaithe gur liosta cuimsitheach atá ann de gach téarma agus coinníoll fostaíochta, a leagfar amach sa chonradh fostaíochta atá le comhaontú leis an iarrthóir rathúil.
Próiseas an Chomórtais
Conas iarratas a dhéanamh
Ní mór iarratais a dhéanamh tríd an bhfoirm iarratais a chur isteach (féach thíos) agus ní mór go mbeadh na nithe seo a leanas leis: 
· Cáilíochtaí Acadúla, Gairmiúla nó Teicniúla 
· Stair Fostaíochta 
· Ráiteas Pearsanta 
· Príomhéachtaí
D’fhéadfadh go ndiúltófaí don iarratas má thugtar aon mhíchruinneas faoi deara. Dá réir sin, is chun do leasa féin a chinntiú go bhfuil an fhaisnéis a chuirtear ar fáil i ngach rannóg ceart. Más gá leathanach breise a úsáid, cuir an fhaisnéis ar fáil ar an mbealach céanna leis an bhfoirm iarratais.
Níor cheart go mbeadh sé iontuigthe má thugtar cead a bheith páirteach i gcomórtas, nó cuireadh chun freastal ar agallamh, go bhfuil an Coimisiún um Athchóiriú an Dlí sásta go gcomhlíonann duine den sórt sin riachtanais an chomórtais nó nach bhfuil sé/sí dícháilithe de réir dlí ó bheith i seilbh an phoist agus ní ráthaíonn sé go ndéanfar tuilleadh breithnithe ar d’iarratas. Tá sé tábhachtach, dá réir sin, go dtugann tú faoi deara go bhfuil an dualgas ortsa a chinntiú go gcomhlíonann tú na riachtanais incháilitheachta don chomórtas roimh theacht i láthair don agallamh. Mura gcomhlíonann tú na riachtanais bhunúsacha iontrála seo ach d’ainneoin sin má thagann tú i láthair chun agallamh a dhéanamh beidh tú ag cruthú costais gan ghá duit féin mar nach mbeidh an Coimisiún um Athchóiriú an Dlí freagrach as aon chostais a thabhaítear a aisíoc.
Tá an fhoirm iarratais ar fáil ar líne ag www.lawreform.ie. 
Ba cheart iarratais a dhéanamh trí ríomhphost a sheoladh chuig recruitment@lawreform.ie 
Dáta Deiridh: 12.00 meán lae, an 22nd Samhain 2019
Ní ghlacfar le hiarratais i ndiaidh an dáta agus an ama deiridh.
Ní mór an fhoirm iarratais chomhlánaithe a sheoladh trí ríomhphost chuig recruitment@lawreform.ie nach déanaí ná 12.00 meán lae, an 22nd Samhain 2019. Mura bhfaigheann tú admháil ag cur in iúl duit go bhfuil d’fhoirm iarratais chomhlánaithe faighte, déan teagmháil le Tacaíocht Dlí agus Chorparáideach, An Coimisiún um Athchóiriú an Dlí—teileafón: 01-637-7600 / ríomhphost: lcs@lawreform.ie.
Modhanna Roghnúcháin
Go hiondúil faightear níos mó iarratas le haghaidh poist ná mar a theastaíonn chun folúntais reatha agus amach anseo don phost a líonadh. Cé go mb’fhéidir go mbeidh riachtanais incháilitheachta an chomórtais á gcomhlíonadh agat, má chiallaíonn líon na n-iarratas ar an bpost nach mbeadh sé praiticiúil gach duine a chur faoi agallamh, féadfaidh an Coimisiún um Athchóiriú an Dlí cinneadh a dhéanamh gan ach cuireadh chun agallaimh a thabhairt do líon áirithe iarrthóirí. Chuige sin, úsáidfidh an Coimisiún um Athchóiriú an Dlí próiseas gearrliostaithe chun grúpa a roghnú le cur faoi agallamh, atá bunaithe ar scrúdú a rinneadh ar an bhfoirm iarratais, arb ionann é agus an grúpa a bhfuil an chuma air gurb é is oiriúnaí don phost. Ní thugann sé seo le fios nach gá go mbeadh iarrthóirí eile mí-oiriúnach nó neamhábalta don phost, ach go bhfuil roinnt iarrthóirí atá, bunaithe ar an scrúdú a rinneadh ar an bhfoirm iarratais, níos cáilithe agus/nó go bhfuil taithí níos ábhartha acu. Is chun bhur leasa féin é, dá réir sin, cuntas mionsonraithe agus beacht de bhur gcáilíochtaí/ taithí a sholáthar ar an bhfoirm iarratais.
Áireofar i measc na modhanna a úsáidfear chun an t-iarrthóir rathúil a roghnú:
· Gearrliostú (más gá) iarrthóirí bunaithe ar an bhfaisnéis atá ar fáil san fhoirm iarratais. 
· Má ghearrliostaítear iarrthóir, agallamh iomaíoch, a áireofar ann cur i láthair. 
Tá an dualgas ar gach iarrthóir a chinntiú go bhfuil sé/sí ar fáil ar an dáta/na dátaí atá sonraithe ag an gCoimisiún um Athchóiriú an Dlí agus cibé socruithe is gá a dhéanamh lena chinntiú go bhfaigheann sé/sí cumarsáid a sheoltar chuige/chuici ag na sonraí teagmhála atá sonraithe ar a f(h)oirm iarratais (is é ríomhphost an modh cumarsáide tosaíochta, ach is féidir úsáid a bhaint as an ngnáthphost más cuí). Ní bheidh an Coimisiún um Athchóiriú an Dlí freagrach as aon chostais tabhaithe ag iarrthóirí i ndáil lena n-iarrthóireacht. 
Rúndacht
Faoi réir fhorálacha Acht um Shaoráil Faisnéise 2014, caithfear le hiarratais faoi rún daingean.
Imréiteach Slándála
Beidh grinnfhiosrúchán An Gharda Síochána riachtanach i ndáil le daoine atá á mbreithniú lena gceapadh. Beidh ar an iarrthóir foirm Ghrinnfhiosrúcháin an Gharda Síochána a chomhlánú agus a sheoladh ar ais. Cuirfear an fhoirm seo ar fáil do An Garda Síochána chun seiceálacha slándála a dhéanamh ar gach seoladh in Éirinn agus i dTuaisceart Éireann a raibh an duine ina c(h)ónaí ann. Is féidir fiosrúcháin a dhéanamh le fórsa póilíneachta aon tír inar chónaí an t-iarrthóir freisin. Mura n-éiríonn leis an iarrthóir, scriosfaidh an Coimisiún um Athchóiriú an Dlí an fhaisnéis seo. Má bhreithnítear an t-iarrthóir do phost eile ina dhiaidh sin, beidh ar an iarrthóir an fhaisnéis seo a chur ar fáil arís.
Cearta Iarrthóirí
Treoirlínte maidir le déileáil le hachomhairc/le hiarratais ar athbhreithniú
Breithneoidh an Coimisiún um Athchóiriú an Dlí iarratais ar athbhreithniú de réir fhorálacha na gcód cleachtais atá foilsithe ag CCSP agus dá dtagraítear dóibh sa bhileog chumhdaigh ag tús an leabhráin seo. Tá na Cóid Chleachtais ar fáil ar shuíomh gréasáin an Choimisiúin um Cheapacháin Seirbhíse Poiblí (www.cpsa.ie).
Sa chás go bhfuil iarrthóir míshásta le gníomh nó cinneadh i ndáil le (h)iarratas, is féidir leis an iarrthóir athbhreithniú a iarraidh faoi Alt 7 den chód cleachtais a rialaíonn an próiseas earcaíochta á dhéanamh ag duine sa chomhlacht earcaíochta (athbhreithneoir tosaigh). Sa chás go mbíonn iarrthóir fós míshásta i ndiaidh an athbhreithnithe tosaigh seo, féadfaidh an t-iarrthóir a iarraidh go mbeadh reáchtáil an athbhreithnithe tosaigh á scrúdú ag “eadránaí cinnidh”. 
Mar rogha ar an méid thuasluaite, tá cead ag an iarrthóir a iarraidh go ndéanfaí an cheist a réiteach ar bhonn neamhfhoirmiúil, mar atá sonraithe thíos. Má tá an t-iarrthóir fós míshásta i ndiaidh aon phlé dá leithéid tá cead ag an iarrthóir athbhreithniú foirmiúil a iarraidh.
An próiseas neamhfhoirmiúil
· Is féidir leis an iarrthóir leas a bhaint as an athbhreithniú neamhfhoirmiúil laistigh de chúig lá oibre ó fhógra maidir leis an gcinneadh tosaigh a fháil, agus de ghnáth, ba cheart go dtarlódh sé idir an t-iarrthóir agus an duine a chuir an cinneadh in iúl (nó an duine ábhartha).
· Sa chás go mbaineann an cinneadh atá á chur in iúl le staid eatramhach de phróiseas roghnúcháin, ní mór an t-iarratas ar athbhreithniú neamhfhoirmiúil a fháil laistigh de dhá lá oibre ón dáta ar a bhfaightear admháil maidir leis an gcinneadh sin. 
· Sa chás go mbíonn iarrthóir fós míshásta i ndiaidh aon phlé neamhfhoirmiúil dá leithéid, féadfaidh an t-iarrthóir leanúint ar aghaidh de réir na nósanna imeachta foirmiúla atá sonraithe thíos.
· Más mian leis an iarrthóir go ndéileálfaí leis an ní trí athbhreithniú foirmiúil, ní mór don iarrthóir é sin a dhéanamh laistigh de dhá lá oibre ó fhógra a fháil maidir le toradh an athbhreithnithe neamhfhoirmiúil.
An Próiseas Foirmiúil: Athbhreithniú inmheánach
· Ní mór don iarrthóir aon ábhair imní a bhaineann leis an bpróiseas a chur faoi bhráid Cheannasaí Riaracháin an Choimisiúin um Athchóiriú an Dlí, i scríbhinn, ag sonrú na ngnéithe sin den ghníomh nó den chinneadh i ndáil leis an iarrthóireacht ar mian leis an iarrthóir a athbhreithniú.
· Ní mór iarratas ar athbhreithniú a dhéanamh laistigh de dheich lá oibre ó fhógra maidir leis an gcinneadh tosaigh a fháil. Sa chás go mbaineann an cinneadh le staid eatramhach de phróiseas roghnúcháin, ní mór an t-iarratas a fháil laistigh de cheithre lá oibre. 
· Ní dheonófar síneadh ar na teorainneacha ama seo ach sna himthosca is eisceachtúla agus beidh sé de réir lánrogha an Choimisinéara lánaimseartha nó oifigigh ainmnithe eile laistigh den Choimisiún. 
· Go ginearálta, ní mór an toradh a chur in iúl don iarrthóir laistigh de 20 lá oibre ón ngearán nó iarratas ar athbhreithniú a fháil. Gheobhaidh an t-iarrthóir eolas maidir le toradh an athbhreithnithe i bhfoirm tuarascáil i scríbhinn.
· Sa chás go bhfuil iarrthóir míshásta le toradh an athbhreithnithe tosaigh, féadfaidh an t-iarrthóir athbhreithniú a iarraidh le headránaí cinnidh maidir le réachtáil an athbhreithnithe tosaigh. 
Athbhreithniú á dhéanamh ag an eadránaí cinnidh
Is é Uachtarán an Choimisiúin um Athchóiriú an Dlí a cheapann an t-eadránaí cinnidh. Ní bheidh aon bhaint ag an eadránaí cinnidh leis an bpróiseas roghnúcháin agus déanfaidh sé/sí breithniú ar iarratais ar athbhreithniú i gcásanna ina bhfuil iarrthóir míshásta le toradh an athbhreithnithe tosaigh. Beidh cinneadh an eadránaí cinnidh i ndáil le nithe dá leithéid críochnaitheach.
· Ní mór iarratas curtha faoi bhráid an eadránaí cinnidh a fháil laisigh de sheacht lá oibre ó fhógra maidir leis an athbhreithniú tosaigh a fháil.
· Ní mór toradh an imscrúdaithe a chur in iúl don iarrthóir i bhfoirm tuarascála i scríbhinn laistigh de 10 lá oibre.
Sa chás go gcreideann iarrthóir gur sháraigh gné den phróiseas Cód Cleachtais CCSP, is féidir leis an iarrthóir an ghné sin a imsrúdú faoi Alt 8 den chód cleachtais.
An próiseas neamhfhoirmiúil
· Molann CCSP go mbaineann an t-iarrthóir leas as an bpróiseas neamhfhoirmiúil chun iarracht a dhéanamh an ní a réiteach leis an gcomhlacht earcaíochta. Má tá an t-iarrthóir fós míshásta, is féidir le hiarrthóir leas a bhaint as an bpróiseas foirmiúil laistigh de dhá lá oibre ó fhógra maidir leis an bpróiseas neamhfhoirmiúil a fháil. 
An próiseas foirmiúil
· Má tá athbhreithniú foirmiúil á iarraidh agat, ní mór duit scríobh chuig an gCoimisinéir lánaimseartha nó oifigeach ainmnithe eile laistigh den Choimisiún ag soláthar sonraí maidir leis an sárú ar an gcód cleachtais agus aon doiciméid ábhartha a d’fhéadfadh tacú leis an líomhain a chur faoi iamh.
· Go ginearálta, ní mór an toradh a chur in iúl don iarrthóir laistigh de 20 lá oibre ón ngearán nó iarratas ar athbhreithniú a fháil. Mura féidir cinneadh a dhéanamh laistigh den chreat ama seo, coinneoidh an t-athbhreithneoir an t-iarrthóir ar an eolas faoi stádas an athbhreithnithe.
· Sa chás go bhfuil iarrthóir míshásta le toradh an athbhreithnithe seo, is féidir leis an iarrthóir athbhreithniú breise a iarraidh tríd an ní a chur faoi bhráid an Choimisiúin um Cheapacháin Seirbhíse Poiblí i bhfoirm achomhairc ar athbhreithniú shealbhóir an cheadúnais. Ní mór don iarrthóir scríobh chuig an gCoimisiún um Cheapacháin Seirbhíse Poiblí laistigh de dheich lá oibre ó eolas a fháil maidir le toradh athbhreithniú shealbhóir an cheadúnais.
Oibleagáidí an Iarrthóra
Ba cheart d’iarrthóirí a thabhairt faoi deara go mbeidh dícháiliú agus a n-eisiamh ón bpróiseas mar thoradh ar chanbhasáil.
Níor cheart d’iarrthóirí aon cheann de na nithe seo a leanas a dhéanamh: 
· faisnéis bhréagach a chur ar fáil go feasach nó go meargánta, 
· aon duine a chanbhasáil le nó gan aslach nó
· cur isteach ar an bpróiseas nó amhras a tharraingt ar an bpróiseas ar aon bhealach. 
Níor cheart do thríú páirtí iarrthóir a phearsanú ag aon staid den phróiseas. D’fhéadfadh go mbeadh aon duine a sháraíonn na forálacha thuasluaite nó a chabhraíonn le duine éigin eile na forálacha thuasluaite a shárú ciontach i gcion. 
Ina theannta sin, sa chás go raibh nó go bhfuil iarrthóir a fuarthas ciontach i gcion páirteach i bpróiseas earcaíochta, beidh an méid seo a leanas i gceist:
· sa chás nach raibh an t-iarrthóir ceaptha i bpost, dícháileofar an t-iarrthóir mar iarrthóir; agus 
· sa chás go bhfuil an t-iarrthóir ceaptha i ndiaidh an phróisis earcaíochta i gceist, déanfaidh an t-iarrthóir an ceapachán a fhorghéilleadh. 
A mheas go bhfuil iarrthóireacht aistarraingthe
Ní bheidh aon éileamh breise le breithniú ag iarrthóirí nach bhfreastalaíonn ar agallamh nó ar thástáil eile nuair a iarrann agus san áit a n-iarrann an Coimisiún um Athchóiriú an Dlí, nó nach soláthraíonn, nuair a iarrtar, aon fhianaise, a d’fhéadfadh a bheith ag teastáil ón gCoimisiún um Athchóiriú an Dlí i ndáil le haon ní atá ábhartha dá n-iarrthóireacht.
Seirbhís ar ardchaighdeán do chustaiméirí
Tá sé mar aidhm againn seirbhís ar ardchaighdeán a chur ar fáil dár gcustaiméirí ar fad. Má tá tú míshásta, ar chúis éigin, le haon ghné den tseirbhís atá á soláthar againn, molaimid duit é seo a phlé leis an Aonad AD nó leis an mball foirne lena mbaineann. Tá sé seo tábhachtach mar go gcinntíonn sé go bhfuilimid ar an eolas faoin bhfadhb agus gur féidir linn na céimeanna cuí a thógáil chun an fhadhb a réiteach.
Achtanna um Chosaint Sonraí 1988 go dtí 2018
Nuair a fhaightear d’fhoirm iarratais, cruthaíonn muid taifead ríomhaire i d’ainm, a áirítear ann go leor den fhaisnéis phearsanta atá curtha ar fáil agat. Ní úsáidtear an taifead pearsanta seo ach chun d’iarrthóireacht a phróiseáil. Tá cibé faisnéis a bheidh á coimeád ar ríomhaire faoi réir na gceart agus na n-oibleagáidí atá sonraithe sna hAchtanna um Chosaint Sonraí 1988 go dtí 2018. Tá tú i dteideal faoi na hAchtanna seo, cóip den fhaisnéis fút, atá á coimeád ar ríomhaire a fháil, am ar bith. Gearrann an Coimisiún um Athchóiriú an Dlí táille de €6.35 le haghaidh gach iarratas. Ba cheart duit seic nó ordú poist a chur faoi iamh agus d’iarratas a sheoladh chuig: 
An Ceannasaí Riaracháin, 
An Coimisiún um Athchóiriú an Dlí, 
Teach Styne, 
Sráid Haiste Uachtarach, 
Baile Átha Cliath 2, 
D02 DY27, 
Éire. 
Baintear míreanna áirithe faisnéise, nach mbaineann go sonrach le haon duine, ó thaifid ríomhaire chun críocha ginearálta staidrimh. 
Tabhair faoi deara: Is chun críche faisnéise amháin an doiciméad seo, agus níl sé i gceist go nglacfar leis mar léiriúchán dlí ar aon dhoiciméid, treoirlínte, nó reachtaíocht eile.

